
ANNOTASIYA
Hozirgi vaqtda axborot texnologiyalari axborotning asosiy manbalaridan biri bo‘lib,
darsliklardan farqli o‘laroq, interfaollik, multimedialilik darajasi nihoyatda yuqori
bo‘lib, o‘quvchilarda katta qiziqish uyg‘otadigan va o‘quv materiallarini
muvaffaqiyatli egallashga hissa qo‘shadigan vosita hisoblanadi.
Kalit so‘zlar. Til o‘rgatish imkoniytalari, maktabgacha ta’lim, so‘z boyligi, nutq
madaniyati, grafika, animatsiya.

Multimedia lotincha multi - ko‘p, media — axborot tashuvchi, vositachi, ma’nolarini
anglatadi. Kompyuterning matn, grafika, tovushli va videoma’lumotlar bilan ishlashga
imkon beruvchi qurilma. Bugungi kunda ta’lim jarayonida kommunikativ axborot
vositalari, xususan, multimedia resurslaridan foydalanish zaruriy ehtiyojga aylandi.
Multimedia - bu zamonaviy texnik va dasturiy vositalardan foydalanib, interfaol
dasturiy ta’minot ostida boshqariladigan video va audio effektlarning ozaro bog‘ligligi
bo‘lib, matn, tovush, grafika, tasvir, videoni birlashtiradi. Bunda ma’lumot turli
axborot tashuvchilarida (magnit va optik disklar, audio va video tasmalar) mavjud
bo‘lishi mumkin. Multimedia tushunchasi mutaxassislar tomonidan turlicha
ta’riflanadi. Jumladan, U.Xodjayev ta’rificha, multimedia (multimedia - ko‘p
mubhitlilik) vositalari bu texnik va dasturlar to“plami bo‘lib, u insonga 0°zi uchun tabiiy
bo‘lgan juda turli-tuman muhitlarni: tovush, video, grafika, matnlar, animatsiyalarni
ishlatgan holda zamonaviy texnologiya vositasida, biror axborotni insonga
odatdagidan ko‘ra ko‘proq olish imkonini beradi. G.Sobirova fikricha esa, multimedia
(multi - ko‘p, media - muhit) - bu kompyuter texnologiyalarining sohasi bo‘lib, turli
axborot saglovchi vositalaridagi turli fizik ko‘rinishda ifodalangan axborotlarga ishlov
beradi. Multimedia AKT ning tarkibiy qismlaridan biri bo‘lib, bugungi kunda
maktabgacha yoshdagi bolalarga mashg‘ulotlar o‘tish, til o‘rgatish faoliyati jarayonida
keng foydalanib kelinmogda. Mutaxassislar ta’kidicha, agar bolalar berilayotgan
materiallarni ko‘rish (video) asosida gabul qgilsa, axborotni xotirada saqlab qolishi 25-
30 % ga oshadi. Bunga qo‘shimcha sifatida o‘quv materiallari audio, video va grafika
ko‘rinishida mujassamlashgan holda berilsa, materiallarni xotirada saglab borish 75 %

ga ortadi. Multimedia vositasi imkoniyatlari orqgali bolalar tillarni samarali
o‘zlashtiradilar (2.3.2-rasmga garang):

FLASHCARDLAR TASVIRLI QO SHIQLAR
™| TASVIRLI JISKOMNIY
MULTFILM / MMULTIMEDLA \

imkonivatiari J MASHOLAR

TASYVIRLI HARAKATLI
O YINLAR

2.3.2-rasm. Multimedia vositalari orqali MTTlarda til o‘rgatish va bilingvallikni
shakllantirish imkoniyatlari

Yugorida gayd etilganidek, maktabgacha yoshda yangi bilimlarni o‘zlashtirishda
bolalar uchun ko‘rgazmali vositalar juda muhim ahamiyat kasb etadi. Keyingi yillarda
ko‘rgazmali vositalar safiga multimedia vositalari ham qo‘shildi. Agar katta yoshdagi
kishilar yangi so‘zlarni og‘zaki tarjima va tushuntirish vositasida, so‘zlar
assotsiatsiyalari, obrazlar va ko‘rgazmali rasmlar asosida birdek o‘zlashtirsalar, bolalar
uchun vaziyatning ko‘rgazmaliligi, ya’'ni real ob’ektlar eng muhim vosita. Multimedia
vositasida bolalar lug‘at boyligining sekin-asta o‘sib borishi natijasida uning
rivojlanishi va ichki leksikasi darajasidagi alogalari ancha yuqorirog darajaga
ko‘tariladi.

Tillarning ta’limi faoliyati jarayonida bolalar va kichik yoshdagi o‘quvchilarning
lug‘at boyligini va nutq madaniyatini o‘stirishda audio va video vositalar,
multimedilardan foydalanishning ham ta’limiy, ham tarbiyaviy samarasi katta.
Xususan, xorijiy tillarni o‘rgatish va o‘rganishda texnika vositalari ma’lumotlarini
kengaytirish uchun qo‘shimcha resurslar va vositalarni taqdim etadi, eng muhimi,
barcha o‘quvchilarni birdek jalb eta oladi.

